
GOUVÈNÈ CUOMO ANONSE NOUVO SÓLDA KI PI WO GRADE POU LAME GAD 

NASYONAL NEW YORK 
 

Veteran Lagè Afganistan ap kòmanse pozisyon travay pi wo Ofisye non-
komisyone nan mwa novanm 

 
Gouvènè Andrew M. Cuomo jodia te anonse ke yon veteran nan lagè Afganistan pral 
nouvo ofisye piwo grade non-komisyone nan Lame 10,500 manm Gad Nasyonal New 
York. Kòmandan Sèjan Majò David Piwowarski (foto la), ki aktyèlman ap travay kòm 
kòmandan sèjan majò pou 42yèm enfantri ki baze nan Troy, pral ranplase rezidan 
Rochester Louis Wilson, yon ofisye lapolis retrete, ki pral retrete nan Gad Nasyonal 
Lame apre 33 ane sèvis. Piwowarski pral sèvi kòm konseye prensipal pou Majò Jeneral 
Patrick Murphy, Adjidan Jeneral New York, sou fòmasyon ak kesyon sòlda ki anwole. 
 
“Nan non tout Nouyòkè yo, mwen fyè pou m akeyi Kòmandan Sèjan Majò David 
Piwowarski nan nouvo pozisyon l epi felisite l paske li te pran anpil responsabilite ki vini 
avèk pozisyon sa a” Gouvènè Cuomo te deklare. “Se yon lonè pou li pou kontinye gwo 
travay predesesè li yo e mwen gen konfyans ke li pral kenbe Lame Gad Nasyonal New 
York fò.”  
 
“Kòmandan Sèjan Majò Piwowarski te gen yon karyè distenge e li patikilyèman kalifye 
pou kontinye nivo lidèchip elve sa, inisyativ ak angajman pou sòlda anwole Lame Gad 
Nasyonal New York nou yo ke Kòmandan Sèjan Majò Wilson te enkane pandan manda 
l kòm konseye prensipal mwen pou anwole,” te deklare Majò Jeneral Patrick Murphy, 
Adjidan Jeneral New York.  
 
Piwowarski gen yon vas eksperyans avèk Gad la paske li te sèvi kòm yon fizilye, sèjan 
ploton, sèjan premye konpayi, e kòm kòmandan sèjan majò nan batayon, brigad, ak 
nivo divizyon. Aktyèlman li se yon teknisyen militè ki travay aplentan nan katye jeneral 
Gad Naysonal New York nan Biwo fòs operasyonèl entè-ame nan katye Jeneral Gad 
Nasyonal. 
 
Piwowarski, ki orijinalman soti nan zòn Buffalo, te anwole nan Lame nan ane 1981 e li 
te sèvi nan 82yèm Divizyon Airborne anvan li te antre nan Lame Gad Nasyonal New 
York. Nan 2008, yo te deplwaye Piwowarski nan Afghanistan avèk ekip konba 27yèm 
Enfantri epitou li te travay kòm kòmandan sèjan majò pou gwoup travay konjwen 

konbine Phoenix. Fòs militè milti-nasyonal sa a, te dirije pa yon jeneral Lame Gad 
Nasyonal New York, te responsab pou fòmasyon plizyè santèn milye sòlda Lame 
Nasyonal Afgan toupatou nan peyi a. 
 
Piwowarski gen de bakaloreya nan Ekonomi ak Biznis nan Buffalo State College. Li se 
yon diplome 2004 nan Akademi Sèjan Majò Lame. 
 
Prim ak dekorasyon li yo gen ladan Etwal Bwoz, Meday Sèvis Meritwa, Meday 
Pèfòmans Lame, Meday Felisitasyon Lame, Meday Kanpay Afganistan, ak Meday 
Sèvis sou laterè ak Lagè Mondyal, Riban Devlopman Pwofesyonèl NCO, Meday NATO, 
Badj Enfantri Konba, Badj Espesyalis Enfantri, ak Badj Parachit. 
 
Li menm ak madam li Domenica abite nan Ballston Spa avèk pitit gason yo Bryan ak 
pitit fi Alexa.  

